
  
  

Монгол Улсын авлигатай 

тэмцэх үйл ажиллагаа 

Засгийн газрын авлигатай тэмцэх чиглэлд 

хэрэгжүүлж байгаа ажлын талаар Хууль зүй, 

дотоод хэргийн яамнаас бэлтгэн хүргүүлж 

байгаа 3 дахь дугаарын тойм мэдээг хүлээн 

авна уу. Тус мэдээнд: 

 

• Транспэрэнси Интернэйшнл байгууллагын 

үүсгэн байгууллагч Петер Айген Монгол 

Улсад зочлов.  

• Бүгд Найрамдах Солонгос Улсын Хууль 

тогтоомжийн сайд асан Ли Сог Ён “БНСУ ба 

Монгол Улсын авлигатай тэмцэх бодлого, 

өнөөгийн нөхцөл байдал, туршлага ба 

сургамж” сэдвээр илтгэл тавив. 

• Хууль эрх зүйн шинэчлэл 

 

“илт 

  
 

Транспэрэнси Интернэйшнлийн 
үүсгэн байгуулагч Др. Петер Айген 

Монгол Улсад зочиллоо. 
 

• Өнгөрсөн долоо хоногт Хууль зүй, дотоод 
хэргийн сайд Х.Нямбаатарын урилгаар 
Транспэрэнси Интернэйшнл байгууллагын 
үүсгэн байгуулагч Др. Петер Айген Монгол 
Улсад зочилж, Монгол Улсын алигатай 
тэмцэх бодлого, авч хэрэгжүүлж буй 
ажиллагаа, арга хэмжээтэй талаар 
холбогдох байгууллагуудтай уулзалт хийж, 
санал солилцлоо. 

• Улсын Их Хурлын дарга Г.Занданшатар, 
Монгол Улсын Ерөнхий сайд Л.Оюун-
Эрдэнэ нар тус тус Др. Петер Айгенийг 
хүлээн авч уулзалт хийв. 

• Уулзалтын үеэр Ерөнхий сайд Монгол 
Улсын экспортын 93 хувь нь уул уурхайн 
салбар бөгөөд энэ салбарыг ил тод болгох 
нь авлигын эсрэг тэмцлийн гол зорилт 
гэдгийг онцолсон бол УИХ-ын дарга 
Г.Занданшатар Монгол Улсын Их Хурал 
одоо үргэлжилж буй хаврын ээлжит 
чуулганыг авлигатай тэмцэх эрх зүйн 
шинэчлэлийг хийхэд чиглэн зорилт 
дэвшүүлэн ажиллаж байгаа дурдав. 

• Др. Петер Айген Монгол Улсын Засгийн 
газар авлигын эсрэг таван чиглэлээр 
идэвхтэй ажиллаж байгааг онцлоод 
авлигыг системтэй устгах чиглэлд зоригтой 
арга хэмжээ авч, хуулийн хэрэгжилтийг 
хангах нь чухал болохыг дурдав. 

 

 

 

 

 

 

Др. Петер Айген тэрээр авлигатай тэмцэх 
асуудлаар туршлагасаа хуваалцаж, Монгол 
Улсад дараах зүйлсийг анхаарч ажиллахыг 
зөвлөв. 
 

• Монгол Улс уул уурхайн салбараас 
хамааралтай улс учраас уул уурхайн 
салбарт чиглэсэн байдлаар авлигатай 
тэмцэх нь чухал. Байгалийн баялгийн 
засаглалын асуудалд төвлөрч, уул уурхайн 
салбар дахь төрийн өмчит компанийн 
засаглалыг сайжруулах, төрийн өмчит 
компаниудтай хэлцэл хийж байгаа 
этгээдийн эцсийн өмчлөгчийг ил тод болгох 
хэрэгтэй. 

• Авлигатай цогцоор нь тэмцье гэвэл 
эрүүгийн эрх зүйгээ сайжруулж, хээл 
хахуульд холбогдсон хүмүүсийг илрүүлж, 
хариуцлага хүлээлгэхэс гадна төрийн 
худалдан авалтын ил тод байдал, 
хэвлэлийн эрх чөлөө, шүгэл үлээгчийг 
хамгаалах зэргээр олон талаас нь харж 
байж авлигатай системтэйгээр тэмцэнэ. 

• Төр, хувийн хэвшил, иргэний нийгмийн 
байгууллагуудын гурван талт хамтын 
ажиллагаа маш чухал. Засгийн газраас 
гарах бодлого, шийдвэрийг авлигатай 
тэмцэхэд аль болох үр дүнтэй байлгах 
чиглэлд дэмжиж, хамтарч ажиллах нь 
зүйтэй юм. 

“Монгол Улсын Засгийн газар 
авлигын эсрэг таван чиглэлээр 
идэвхтэй ажиллаж байгаа нь 
онцлууштай.” 
                                                                    

Др. Петер Айген, Транспэрэнси Интернэйшнл 
байгууллагын үүсгэн байгуулагч 

Монгол Улсын авлигатай 
тэмцэх үйл ажиллагаа 

Аливаа улс орон авлига, хээл хахуультай 

тэмцэн амжилт олохгүйгээр хөгжилд хүрэх 

боломжгүй 

 
 
 

 

• Хууль зүй, дотоод хэргийн сайд 
Х.Нямбаатарын урилгаар Бүгд 
Найрамдах Солонгос Улсын Хууль 
тогтоомжийн сайд асан Ли Сог Ён 
өнгөрсөн долоо хоногт Монгол Улсад 
зочилж, “БНСУ ба Монгол Улсын 
авлигатай тэмцэх бодлого, өнөөгийн 
нөхцөл байдал, туршлага ба сургамж” 
сэдвээр төрийн албан хаагчдад илтгэл 
тавилаа. 

• Тэрээр илтгэлдээ Монгол Улсын 
авлигатай тэмцэх бодлого, тогтолцоонд 
хэд хэдэн зүйлсийг санал болгосон 
бөгөөд үүнд (i) сэтгэлийн бэлэг, хээл 
хахуулийн цензурыг хуульд тусгах ёстой; 
(ii) хээл хахуулийн хамрах хүрээг нарийн 
тогтоох хэрэгтэй. Монголын тухайд хээл 
хахуулийг биет байдлаас нь харж 
тайлбарлаг. Гэтэл авлига бол биет болон 
биет бус гэсэн хоёр салаатай; (iii) авлигад 
өртөх эрсдэлтэй бүлэг болох төрийн 
албан хаагчдын амьжиргааны түвшинг 
дээшлүүлэх нь чухал. Хариуцлагатай, ёс 
зүйтэй байхын тулд төрийн албан 
хаагчдын цалин нийгмийнхээ үнийн 
өсөлттэй уялдсан байх ёстой; (iv) шүгэл 
үлээгчдээ хамгаалах, урамшуулах 
тогтолцоог сайжруулах, мөн Авлигатай 
тэмцэх газар нь хараат бус, төвийг 
сахисан байр суурьтай байх ёстой талаар 
дурдсан юм. 

• Түүнчлэн БНСУ-ын авлигын эсрэг 
ажлуудыг амжилттай хэрэгжүүлж байгаа 
гол шалтгаан нь төр, иргэн, иргэний 
нийгэм, хэвлэл мэдээллийн байгууллага 
нэгдмэл сэтгэлгээ, нэгдсэн ойлголттой 
байгаа явдал гэдгийг дурдсан юм. Эцэст 
нь авлигын эсрэг тууштай тэмцэх 
боломжийг бүрдүүлэхийн тулд нэг талаас 
иргэдийн ухамсар, нөгөө талаас төр, 
иргэний авлигатай тэмцэх чин хүсэл 
эрмэлзэл байх ёстой гэдгийг онцолсон 
юм. 

      

 
Улс төрд нөлөө бүхий этгээд, 

түүнтэй хамаарал бүхий этгээд 
төрийн бүх төрлийн тендерт 

оролцохгүй. 
• Улсын Их Хурлын 2023 оны 5 дугаар сарын 04-

ний өдрийн чуулганы нэгдсэн хуралдаанаар  
Нийтийн албанд нийтийн болон хувийн ашиг 
сонирхлыг зохицуулах, ашиг сонирхлын 
зөрчлөөс урьдчилан сэргийлэх тухай хуульд 
нэмэлт, өөрчлөлт оруулах тухай хуулийн 
төслийг хэлэлцэхийг дэмжиж, анхны 
хэлэлцүүлэгт бэлтгүүлэхээр Хууль зүйн байнгын 
хороонд шилжүүллээ. 

• Төсөлд улс төрд нөлөө бүхий этгээдэд хамаарах 
субьектын хүрээг өргөжүүлж, улс төрд нөлөө 
бүхий этгээд, эсхүл түүнтэй хамаарал бүхий 
этгээд төрийн бүх төрлийн тендерт оролцохгүй 
байх хязгаарлалтыг тусгасан. 

• Түүнчлэн төсөлд Ерөнхийлөгч, УИХ-ын гишүүн, 
Ерөнхий сайд, Засгийн газрын гишүүн, аймаг, 
нийслэлийн Засаг даргын албан тушаал эрхэлж 
байгаа хүн, тэдгээрийн эхнэр, нөхөр, хамтран 
амьдрагч, хүүхэд (i) төрөөс хэрэгжүүлэх, 
санхүүжүүлэх хөрөнгө оруулалт, арилжааны 
шинжтэй төсөл, хөтөлбөр, хөнгөлөлт, баталгаа, 
хандив, зээл авах; (ii) төрийн албаны удирдах, 
төрийн болон орон нутгийн өмчит компани, 
улсын үйлдвэрийн газрын гүйцэтгэх удирдлагад 
ажиллахыг тус тус хориглохоор заасан. 

 

Төрийн тендер шалгаруулалтын 
бүх үе шатыг ил тод болгож, олон 

нийтийн оролцоог нэмэгдүүлнэ. 
• Улсын Их Хурлын 2023 оны 5 дугаар сарын 04-

ний өдрийн чуулганы нэгдсэн хуралдаанаар  
Төрийн болон орон нутгийн өмчийн хөрөнгөөр 
бараа, ажил, үйлчилгээ худалдан авах тухай 
хуулийн шинэчилсэн найруулгын төслийн  анхны 
хэлэлцүүлгийг хийж,  эцсийн хэлэлцүүлэгт 
бэлтгүүлэхээр Төсвийн байнгын хороонд 
шилжүүллээ. 

• Төсөл бүхэлдээ цахим худалдан авах 
ажиллагаанд тулгуурласан бөгөөд тендер 
шалгаруулалтын бүх үе шатыг ил тод болгож, 
тендерт оролцогчид шалгарсан оролцогчийн 
ирүүлсэн материал болон тендерийн 
үнэлгээний үе шаттай танилцах боломжийг 
олгоно. Захиалагчаас гүйцэтгэгчтэй байгуулсан 
гэрээ, түүнд орсон аливаа өөрчлөлтийг 
худалдан авах ажиллагааны цахим системд 
бүртгэж, олон нийтэд нээлттэй байршуулах, мөн 
иргэд, олон нийт болон эцсийн хэрэглэгч аливаа 
худалдан авах ажиллагааны гэрээний 
хэрэгжилтийн талаар санал хүсэлт гаргах, санал 
хүсэлтийн дагуу гэрээний үүргийг хянах эрх зүйн 
орчин бүрдэх юм. 

 


